
1. [bookmark: _Toc22202346]შესავალი 
  წარმოდგენილი დოკუმენტი ასახავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) შიდა აუდიტის დეპარტამენტის (შემდგომში დეპარტამენტი) მიერ 2019 წლის III კვარტალში განხორციელებული საქმიანობის შედეგებს. 
საანგარიშო პერიოდში დეპარტამენტი საქმიანობას ახორციელებდა „სახელმწიფო შიდა ფინანსური კონტროლის შესახებ“ და „საჯარო სამსახურის შესახებ“ საქართველოს კანონების მოთხოვნათა საფუძველზე, „საქართველოს შრომის, ჯანმრთელობისა და სოციალური დაცვის სამინისტროს სტრუქტურული ქვედანაყოფების  დებულებების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2015 წლის 6 იანვრის №01-1/ნ ბრძანებით განსაზღვრული უფლებამოსილების ფარგლებში. 

2. [bookmark: _Toc438825594][bookmark: _Toc510193986][bookmark: _Toc5801625][bookmark: _Toc22202347]განხორციელებული ღონისძიებები

· დეპარტამენტმა, ჯანმრთელობის დაცვის პროგრამებისა და ინფრასტრუქტურული საკითხების საკოორდინაციო საბჭოს 2019 წლის 7 ივნისის საოქმო გადაწყვეტილების საფუძველზე,  შეისწავლა შპს „ალიანს მედი+“-ის კუთვნილი 100% წილის შპს „რეგიონული ჯანდაცვის ცენტრის“ მიერ გამოსყიდვის საკითხი (დმანისის საავადმყოფო);
· დეპარტამენტმა მოიკვლია ინფორმაცია 2018 - 2019 წწ ჯანმრთელობის დაცვის სახელმწიფო პროგრამების - „სოფლის ექიმი“ და „სასწრაფო, გადაუდებელი დახმარება და სამედიცინო ტრანსპორტირება“ - ფარგლებში, ოკუპირებულ ტერიტორიაზე მოქმედი დაწესებულებების სპეცდაფინანსებებისათვის გამოყოფილი საბიუჯეტო სახსრების აუნაზღაურებლობის მიზეზების შესახებ;
· დეპარტამენტმა მოიკვლია ინფორმაცია სსიპ - სოციალური მომსახურების სააგენტოში დასაქმებული პირების მიერ,  სამართლებრივი საფუძვლების გარეშე,  სააგენტოს გამოყოფილ ფართში შესანახად და დაცვის მიზნით,  დროებით განთავსებული დოკუმენტაციის მითვისებისა და განადგურების შესახებ;
· დეპარტამენტმა მოიკვლია ინფორმაცია ქალაქ ბათუმში მშენებარე 170 საწოლიანი, მრავალპროფილური კლინიკური საავადმყოფოს ექსპლუატაციაში მიღების წინამოსამზადებელი სამუშაოების წარმოების შესახებ;
· დეპარტამენტმა მონაწილეობა მიიღო სამინისტროს შემდეგი კომისიების/საბჭოს საქმიანობაში:
· „შრომის უსაფრთხოების შესახებ“ საქართველოს ორგანული კანონის საფუძველზე გამოცემული ადმინისტრაციული სამართალდარღვევის ოქმის თაობაზე საჩივრის განმხილველი კომისია;
· დევნილთა საცხოვრებლით უზრუნველყოფის კომისია;
· ,,რეფერალური მომსახურების სახელმწიფო პროგრამის“ ფარგლებში ოკუპირებულ ტერიტორიაზე მცხოვრებ მოქალაქეთათვის სამედიცინო დახმარების გაწევის შესახებ შესაბამისი  გადაწყვეტილების მიმღები კომისია;
· ფსიქიკური ჯანმრთელობის პოლიტიკის განმსაზღვრელი საბჭო.
· დეპარტამენტმა განახორციელა საქართველოს სახელმწიფო აუდიტის სამსახურსა და სამინისტროს სისტემას შორის ურთიერთობის კოორდინაცია, რა მიზნითაც უზრუნველყო:
· ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის შესაბამისობის აუდიტთან დაკავშირებული საკითხების კოორდინაცია;
· საყოველთაო  ჯანმრთელობის  დაცვის  პროგრამის  გადაუდებელი სტაციონარული   მომსახურების   კომპონენტის   ფარგლებში სამედიცინო მომსახურების ანაზღაურების შესაბამისობის აუდიტთან დაკავშირებული საკითხების კოორდინაცია;
· სახელმწიფო ავტოპარკის მართვისა და რეგულირების საკითხების უწყებათაშორისი სისტემური შესაბამისობის აუდიტის ანგარიშის რეკომენდაციების შესრულების სამოქმედო გეგმის მომზადების კოორდინაცია;
· სამინისტროს სისტემის დაწესებულებების მიერ სახელმწიფო ბიუჯეტიდან გაწეული ზოგიერთი ხარჯის შესახებ ინფორმაციის გადაგზავნა.
· დეპარტამენტმა განახორციელა საქართველოს ოკუპირებული ტერიტორიებიდან დევნილთა, შრომის, ჯანმრთელობისა  და სოციალური დაცვის სექტორში, 2019 წლის  ანტიკორუფციული სტრატეგიისა და სამოქმედო გეგმის მომზადებისა და 2019 წლის პირველ ნახევარში განსაზღვრული ღონისძიებების განხორციელების თაობაზე ანგარიშის მომზადების კოორდინაცია  და წარდგენა ანტიკორუფციული საბჭოს სამდივნოში;
· საანგარიშო პერიოდში დეპარტამენტმა სამინისტროს სისტემაში 15 სხვადასხვა საკითხის მიმდინარეობაზე განახორციელა ზედამხედველობა და კონტროლი;
· დეპარტამენტის მიერ შესწავლილი 4 მასალა, შემდგომი რეაგირების მიზნით, გადაეგზავნა შესაბამის მომკვლევ ორგანოებს. 
[bookmark: _Toc510193987][bookmark: _Toc5801626][bookmark: _Toc22202348]3. შიდა აუდიტორული საქმიანობა
[bookmark: _Toc510193988][bookmark: _Toc5801627][bookmark: _Toc22202349]3.1. ჩატარებული აუდიტები
საანგარიშო პერიოდში დეპარტამენტმა განახორციელა შპს „დაბა აბასთუმნის ფილტვის სარეაბილიტაციო ცენტრისთვის“ სამედიცინო დანიშნულების მოწყობილობების შესყიდვის მიმდინარეობის შესაბამისობის აუდიტი.
[bookmark: _Toc510193989][bookmark: _Toc5801628][bookmark: _Toc22202350]3.2. აუდიტის მიგნებები 
· შესყიდვის წინამოსამზადებელი ეტაპისათვის, სააგენტოს მიერ შემუშავებული  მეთოდოლოგიის მიხედვით, ბაზრების კვლევის ამოცანას წარმოადგენს შესყიდვის ობიექტის ხელმისაწვდომობა, ფასები, მიწოდების პირობები, მიმწოდებლების სპეციალიზების სფერო, მათი შესაძლებლობები, შესყიდვის პროცედურებში მონაწილეობის ინტერესი და შესყიდვის წარმატებულად განხორციელებისათვის სხვა საჭირო ინფორმაციის მიღება. 
ბაზრის კვლევის ფარგლებში გაგზავნილი 5 (ხუთი) ადრესატიდან, მხოლოდ 2 (ორი) სავარაუდო მომწოდებლის მიერ წარმოდგენილი ინფორმაცია არ იძლეოდა მოდელის, მწარმოებელი ქვეყნის, კომპანიის და სხვა დეტალების იდენტიფიცირების საშუალებას.  
შედეგად, არასრულყოფილი მოთხოვნის გამო, ვერ იქნა მიღწეული შესყიდვის წინამოსამზადებელი ეტაპისათვის შემუშავებული მეთოდოლოგიით განსაზღვრული ბაზრის კვლევის ამოცანები, რითაც დაირღვა ამ მოთხოვნების შესრულების პროცედურა. 
შედეგად კი, სატენდერო კომისია არ იყო უზრუნველყოფილი სახელმწიფო ინტერესების მაქსიმალური დაცვისთვის საჭირო საკმარისი ინფორმაციით. 
· სამედიცინო მოწყობილობების შესყიდვის თაობაზე გამოცხადებული ელექტრონული ტენდერის ტექნიკურ დავალებაში მითითებული შესყიდვის ობიექტების რაოდენობა, თავის ფასებით, თვითნებურად, მხარეებთან შეუთანხმებლად იყო შეცვლილი შესყიდვების სამმართველოს მიერ, რისი უფლებამოსილების დამადასტურებელი დოკუმენტიც ვერ იქნა აუდიტის ჯგუფისათვის წარმოდგენილი, ხოლო რა შეიცვალა აღნიშნული ფაქტით ტენდერში, მიმოხილული იქნება შემდეგ აბზაცებში. 
შესყიდვის ინიცირების დოკუმენტის თანახმად, 4 ცალი 5 ლიტრი ტევადობის ჟანგბადის ბალონი გათვალისწინებული იყო სამედიცინო მოწყობილობების ჯგუფში. სწორედ ამ დაჯგუფებით განხორციელდა ბაზრის ე.წ. მოკვლევა და საბოლოოდ, სწორედ ამ სახით შეუთანხმდა სახელმწიფო შესყიდვების სააგენტოს 2019 წლის 16 მაისს. 
თუმცა,  სატენდერო კომისიას, რომელიც შეიქმნა 24 მაისს, ისე რომ მისთვის ცნობილი არ გამხდარა, წარედგინა და შესაბამისად, მის მიერ დამტკიცდა  სახეცვლილი დაჯგუფება: ჟანგბადის ბალონები გადატანილი იყო სამედიცინო ავეჯის ჯგუფში. შედეგად, სამედიცინო მოწყობილობების ჯგუფისთვის დადგენილი შესყიდვის ობიექტის სავარაუდო ღირებულება  216 930 ლარი, შემცირდა 8 800 ლარით და შეადგინა 208 130 ლარი, რაც დამრგავლების შემდეგ გახდა 208 000 ლარი. შესაბამისად, შემცირდა შესყიდვის ობიექტების რაოდენობა 11 ერთეულიდან 10 ერთეულამდე.
სამაგიეროდ, სამედიცინო ავეჯის სავარაუდო ღირებულება 52 132 ლარიდან გაზრდილი იყო  8 800 ლარით  და შეადგინა 60 932 ლარი, რაც დამრგვალების შემდეგ გახდა 60 900 ლარი, ხოლო შესყიდვის ობიექტების რაოდენობა გაიზარდა 12 ერთეულიდან 13 ერთეულამდე. 
აღსანიშნავია, რომ შესყიდვების სამმართველოს მიერ წარმოდგენილ დოკუმენტებში არ ფიქსირდება ინფორმაცია აღნიშნული ცვლილებების საფუძვლებისა და მიზანშეწონილობის თაობაზე. ეს ინფორმაცია, როგორც აღვნიშნეთ, უცნობი დარჩა სატენდერო კომისიისთვისაც. 
ამდენად, ჩვენი მოსაზრებით, ეს ქმედება გარკვეულ საფუძვლიან ეჭვებს ბადებს ურთიერთშეთანხმებული ქმედების კუთხით, ტენდერში მონაწილე პრეტენდენტსა და შესყიდვების სამმართველოს რიგ თანამშრომელთა  შორის. მაგალითად, აღნიშნულ ცვლილებას საფუძვლად ხომ არ ედო სავარაუდო მომწოდებლების ინტერესები, რაც გათვალისწინებული იქნა პირადი კომუნიკაციების შედეგად. 
· ტენდერის ტექნიკური დავალებით მოთხოვნილი იყო არსებული რენტგენისათვის უწყვეტი დენის წყარო, რომლის ტექნიკურ მახასიათებლებში მითითებული იყო:  „არანაკლებ 60 კვტ“. 
შპს „პრიმაქს ჯორჯიას“ შემოთავაზებული ჰქონდა კომპანია Esis power-ს მიერ წარმოებული Atlas 5060 მოდელის უწყვეტი დენის წყარო მახასიათებლით: „64 კვტ“, რაც შესაბამისობაში იყო ტექნიკური დავალების მოთხოვნებთან. თუმცა, რა მიზეზით მოხდა შპს „პრიმაქს ჯორჯიას“ ამ მონაცემის არაზუსტი ინტერპრეტირება და სატენდერო კომისიისათვის ამ ფორმით წარდგენა, უცნობი რჩება.  შესაბამისად, ადგილი ჰქონდა დისკვალიფიკაციისათვის წარდგენილი საფუძვლის არამართებულობას. 
· შპს „პრიმაქს ჯორჯიას“  და შპს „ვატექს“ შემოთავაზებული ჰქონდათ ერთი მწარმოებელი კომპანიის Colenta labrtecnik GmbH &co. KG,  ერთი მოდიფიკაციის ლაზერული პრინტერი. ორივე პრეტენდენტს, ფასების ცხრილში, მოდელის სვეტში მითითებული აქვთ Colenta Dikom, ნაცვლად Colenta Dikom Printer HighCap XP-ის და კატალოგით წარმოდგენილი DL  ან  DLM მოდიფიკაციისა. ამდენად, წარმოდგენილ ფასების ცხრილებში, ორივე კომპანიის მიერ, არასრულად იყო მითითებული ლაზერული პრინტერის მოდელი, რაზეც ინფორმაცია არ მიწოდებია სატენდერო კომისიას და შესაბამისად, არ გამხდარა მისი მჯელობის საგანი. 

· შპს „პრიმაქს ჯორჯიას“ შემოთავაზებული საქონლის მახასიათებლებისა და ბროშურების შედარებისას გამოვლინდა, რომ ვიდეობრონქოსკოპს (მწარმოებელი - Hangzhou Hawk Optical Electric Instruments, მოდელი DR060600B) არ გააჩნდა მონიტორის როტაციის, ანუ წრიული ბრუნვის ფუნქცია.  აღსანიშნავია, რომ შპს „ვატექის“ მიერ შემოთავაზებული იყო იმავე Hangzhou Hawk Optical Electric Instruments-ის მიერ წარმოებული იგივე DR060600B მოდელის ბრონქოსკოპი, რომლის კატალოგის მონაცემებში აღნიშნულია ეკრანის ბრუნვის ფუნქცია. აღნიშნულიდან გამომდინარე, აუცილებლობას წარმოადგენდა ამ ფაქტის თაობაზე, როგორც მინიმუმ, გარკვეული განმარტებების მიწოდება სატენდერო კომისიისთვის, რაც, ასევე, არ განხორციელებულა.
· სატენდერო დოკუმენტაციით განსაზღვრული 10 (ათი) დასახელების საქონლიდან, 5 შემთხვევაში შპს „პრიმაქს-ჯორჯიასა“ და შპს „ვატექს“ შემოთავაზებული აქვთ ერთი და იმავე მწარმოებელი კომპანიისა და მოდელის პროდუქციები, რომელთა თაობაზეც სატენდერო პირობების შესაბამისად წარმოდგენილი დოკუმენტაციაც, ძირითად შემთხვევებში ერთი და იგივეა (აბსოლუტურად იდენტურია). კერძოდ, შპს „ვატექის“ მიერ 2019 წლის 4 ივლისს წარმოდგენილი 12 დოკუმენტის სანოტარო მოქმედებების ინდივიდუალური (უნიკალური) ნომერი და თარიღი, სრულად ემთხვევა მანამდე, 21 ივნისს, შპს „პრიმაქს ჯორჯიას“ მიერ პორტალზე ატვირთულს. აღნიშნული ფაქტი აჩენს ე.წ. შეთანხმებული ქმედების ეჭვს. შესაბამისად, მიგვაჩნია, რომ ყველა ინფორმაცია, რომელიც იძლეოდა ეჭვის საფუძველს, უნდა მიწოდებოდა სატენდერო კომისიას შემდგომი ანალიზისა და სათანადო გადაწყვეტილებისთვის, რაც არ განხორციელებულა.
· როგორც პრეტენდენტების მიერ წარმოდგენილი დოკუმენტაციით ირკვევა, შესაბამის საქონელზე, შპს „პრიმაქს-ჯორჯიასა“ და შპს „ვატექს“, ხარისხის დამადასტურებლად 2 შემთხვევაში წარმოდგენილი ჰქონდათ ISO 9001 სერტიფიკატი.
 „მეთოდური მითითებები სახელმწიფო შესყიდვებში სტანდარტების გამოყენებასთან დაკავშირებით“[footnoteRef:1], აღნიშნულია, რომ ISO 9000-ის კატეგორია (მათ შორის, სტანდარტი ISO 9001) ადგენს ნორმებს საწარმოში მიმდინარე მართვის პროცესების ხარისხთან დაკავშირებით. შესაბამისად, მეთოდოლოგიის თანახმად, „ISO 9001 სერტიფიკატის მფლობელობა არ ნიშნავს, რომ აღნიშნული კომპანია აუცილებლად მიაწვდის შემსყიდველ ორგანიზაციას „ხარისხიან“ საქონელს”.  აღსანიშნავია ისიც, რომ ანალოგიურ საკითხთან დაკავშირებით, 2019 წლის 1 ივლისს იმსჯელა „სახელმწიფო შესყიდვების შესახებ“ საქართველოს კანონის საფუძველზე შექმნილმა დავების განხილვის საბჭომ, NAT190010334 ელექტრონული ტენდერის შედეგებთან დაკავშირებით შესული საჩივრის განხილვის ფარგლებში, რომელსაც სამინისტროს მხრიდან ესწრებოდა სამინისტროს ადმინისტრაციული დეპარტამენტის შესყიდვების სამმართველოს უფროსი სპეციალისტი. 1 ივლისსვე ელექტრონულ სისტემაში ატვირულ საბჭოს გადაწყვეტილებაში, ასევე, განმარტებულია, რომ სატენდერო დოკუმენტაციის 2.7.1 პუნქტის მოთხოვნაზე პრეტენდენტმა უნდა წარადგინოს უშუალოდ პროდუქციის ხარისხის დამადასტურებელი დოკუმენტი. თუმცა, სატენდერო კომისის მხრიდან, NAT 190010341 ტენდერში მონაწილე მესამე უმცირესი ფასის მქონე პრეტენდენტის მიერ 4 ივლისს წარმოდგენილი დოკუმენტაციის შეფასებისას, არ იყო გათვალისწინებული საბჭოს ზემოაღნიშნული მითითება. კერძოდ, როგორც სატენდერო კომისიის 8 ივლისის სხდომის ოქმიდან ირკვევა, კომისიამ მიიჩნია, რომ შპს „ვატექის“ მიერ სამედიცინო აპარატურის ხარისხის დამადასტურებლად, ცხრილში ასახულ 2 შემთხვევაში წარმოდგენილი ISO 9001 სერტიფიკატი, შეესაბამებოდა სატენდერო დოკუმენტაციით მოთხოვნილ პირობებს. ამდენად, კომისიის მიერ მიღებული გადაწყვეტილება ხარისხის დამადასტურებელი სერტიფიკატების შეფასების ნაწილში არ შეესაბამება მეთოდური მითითებებსა და დავების განმხილველი საბჭოს მიერ ანალოგიურ საკითხთან დაკავშრებით 2019 წლის 1 ივლისს მიღებულ გადაწყვეტილებას. ყურადღება გვინდა გავამახვილოთ იმ ფაქტზეც, რომ აღნიშნული გადაწყვეტილება ტენდერის შედეგების გაუქმების თაობაზე, სამინისტროს სატენდერო კომისიამ აღასრულა მხოლოდ 12 ივლისს, ანუ, მას შემდეგ, რაც 8 ივლისს შპს „ვატექი“ გამოცხადდა NAT190010341 ტენდერში  გამარჯვებულად, რაც ასევე, აღძრავს საფუძვლიან ეჭვებს. [1:  http://www.procurement.gov.ge/getattachment/ELibrary/metod-mititebebi-da-recomendaciebi/standartebi.pdf.aspx;] 

[bookmark: _Toc510193990][bookmark: _Toc5801629][bookmark: _Toc22202351]3.3. აუდიტის შედეგად გაცემული მნიშვნელოვანი რეკომენდაციები
1. იმის დასადგენად, რამდენად ჰქონდა ადგილი წარმოდგენილი შესყიდვის ფარგლებში ურთიერთშეთანხმებული ქმედებების ფაქტს,  ანგარიში გადაეგზავნოს საქართველოს სახელმწიფო უსაფრთხოების სამსახურის ანტიკორუფციულ სააგენტოს.
2. ანტიკორუფციული სააგენტოს მიერ საკითხთან დაკავშირებით გადაწყვეტილების მიღებამდე, შეჩერდეს შპს „ვატექთან“ 2019 წლის 12 ივლისს გაფორმებული Nპ/2704/14 ხელშეკრულების მოქმედება.

ინსპექტირების სამმართველომ, საკუთარი კომპეტენციის ფარგლებში, 2019 წლის საანგარიშო პერიოდში შეისწავლა შემდეგი საკითხები:
· მოქალაქე მ.ტ.-ის წარმომადგენლის, ზ.მ.-ის მიმდინარე წლის 26 ივნისის №90655 განცხადება, რომელიც ეხება მისი ოჯახის ,,სოციალურად დაუცველი ოჯახების მონაცემთა ერთიან ბაზაში“ რეგისტრაციის საკითხს. როგორც განცხადებიდან ირკვევა, ოჯახს შეუჩერდა სოციალური დახმარება 2016 წლის ნოემბრიდან. განმცხადებელი აფიქსირებს,  რომ აღნიშნული მოხდა უსამართლოდ 94 წლის მეორე ჯგუფის ინვალიდის, შშმ პირის, მარტოხელა პენსიონერის შემთხვევაში;
· მოქალაქე ო.ბ.-ის 2019 წლის 14 აგვისტოს №113612 განცხადება, რომელიც შეეხებოდა მისი ოჯახის ,,სოციალურად დაუცველი ოჯახების მონაცემთა ერთიან ბაზაში“ რეგისტრაციასთან დაკავშირებულ საკითხს;
· მინისტრის 2019 წლის 20 აგვისტოს №01-261/ო ბრძანების შესაბამისად, ჩატარდა მოკვლევა სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის თანამშრომელთა ქვეყნის გარეთ, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან შეთანხმების გარეშე მივლინების ფაქტზე;
·    მოქალაქე ფ.ჩ.-ის 2019 წლის 4 სექტემბრის №121991 განცხადება, რომელიც შეეხებოდა სამინისტროს ,,ცხელი ხაზის“ ფუნქციონირებასთან დაკავშირებულ პრობლემურ საკითხებს. კერძოდ, მოქალაქე აპროტესტებს ზარის მოლოდინის ხანგრძლოვობას, რაც აისახება ზარის ფასზე, როდესაც მოქალაქე კომუნიკაციას ახორციელებს მობილური სერვისით და, ასევე, უთითებს ,,ცხელი ხაზის“ წარმომადგენლების მხრიდან ზარის გათიშვების სიხშირეს;
· მოქალაქე ზ.ნ.-ის 2019 წლის 9 სეტქემბრის №124085 განცხადება, რომელიც შეეხებოდა საყოველთაო ჯანმრთელობის დაცვის სახელმწიფო პროგრამის ფარგლებში დასაფინანსებელი მედიკამენტების ფასთა სხვაობას სხვადასხვა სააფთიაქო ქსელში;
· ჩატარდა დისციპლინური წარმოება მოქალაქე ნ.კ.-ის 2019 წლის 21 მაისის  N71763 განცხადებაში აღნიშნულ გარემოებებთან დაკავშირებით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მასმედიასთან და საზოგადოებასთან ურთიერთობის დეპარტამენტის თანამშრომელთა მიმართ დისციპლინური გადაცდომის თაობაზე;
· ჩატარდა დისციპლინური წარმოება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტის შრომითი ხელშეკრულებით დასაქმებული პირების მიმართ დისციპლინური გადაცდომის ფაქტზე.
სამმართველომ, ასევე, განახორციელა შემდეგი საკითხების განხილვა:
· მოქალაქე თ.ქ.-ს 2019 წლის 20 ივნისის №87547 განცხადება, რომელიც შეეხება მისთვის ორი წლის წინ სოციალური დახმარების შეწყვეტასა და  საჭირო სამედიცინო მომსახურების საზღვარგარეთ დაფინანსების საკითხს. როგორც მოქალაქე განცხადებაში უთითებს, მას სოციალური დახმარება შეუწყდა უკანონოდ და ითხოვს აღდგენას, ასევე, უთითებს, რომ სამინისტროს შესაბამისი დეპარტამენტი სათანადოდ არ განიხილავს მისი საზღვარგარეთ მკურნალობის საკითხს და ითხოვს საქმის ობიექტურად შესწავლას.
· მოქალაქე გ.მ.-ის 2019 წლის 25 ივნისის №89892 განცხადებაში მოყვანილი გარემოებები, რომლებიც შეეხებოდა მისთვის საჭირო სამედიცინო მომსახურების საზღვარგარეთ დაფინანსების საკითხს. 
· მოქალაქე დ.გ.-ძის 2019 წლის 19 ივნისის №87280 განცხადება, რომელიც შეეხება მისი შრომის პირობების ინსპექტირების დეპარტამენტში დასაქმების საკითხს. 
· მოქალაქე ხ.ჩ.-ს წარმომადგენლის, დ.ტ.-ს, მიმდინარე წლის 19 ივნისის №87476 განცხადება, რომელიც ეხება მისი ოჯახის ,,სოციალურად დაუცველი ოჯახების მონაცემთა ერთიან ბაზაში“ რეგისტრაციასთან დაკავშირებულ საკითხს. 
·    მოქალაქე ნ.მ.-ის 2019 წლის 24 ივნისის №3583 განცხადება, რომელიც შეეხებოდა შპს ,,წყალტუბოს რაიონული საავადმყოფოს“ ექიმის, ს.ხ.-ის მიერ საკუთარი ვალდებულებების შეუსრულებლობის საკითხს.
·    მოქალაქე ზ.მ.-ის 2019 წლის 12 ივლისის №99039 განცხადება, რომელიც შეეხება მისთვის „C ჰეპატიტის  მართვის სახელმწიფო პროგრამის’’ ფარგლებში ჩატარებულ მკურნალობასთან, მის განცხადებაზე პასუხის გაუცემლობასა და, ასევე, მისთვის საჭირო სამედიცინო მომსახურების დაფინანსებასთან დაკავშირებულ საკითხებს.
· მოქალაქე ჯ.გ.-ს 2019 წლის 16 ივლისის №100453 განცხადება, რომელიც შეეხება მისთვის საჭირო სამედიცინო მომსახურების დაფინანსებასთან დაკავშირებულ და სამინისტროს ,,ცხელი ხაზის“ მიერ სწორი ინფორმაციის მიუწოდებლობის საკითხებს. 
· მოქალაქე ა.ჩ.-ის 2019 წლის 29 აგვისტოს №119735 განცხადება, რომელიც შეეხება მისი ოჯახის ,,სოციალურად დაუცველი ოჯახების მონაცემთა ერთიან ბაზაში“ რეგისტრაციასთან დაკავშირებულ საკითხებს. კერძოდ, მოქალაქე ითხოვს ზემოაღნიშნულ ბაზაში სტატუსის აღდგენას და მისთვის მიყენებული ზიანის ანაზღაურებას.
· მოქალაქე დ.დ.-ის 2019 წლის 25 ივლისის №105231 განცხადება, რომელთან დაკავშირებითაც საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შიდა აუდიტის დეპარტამენტის მიერ მოძიებული ინფორმაცია, რომელიც შეეხება სსიპ-სამედიცინო საქმიანობის სახელმწიფო რეგულირების სააგენტოს კონტროლის დეპარტამენტის თანამშრომლის, ბ.გ.-ს მიერ მოქალაქისგან გარკვეული დახმარების სანაცვლოდ თანხის აღების სავარაუდო ფაქტს, გადაეგზავნა საქართველოს გენერალურ პროკურატურას.
· მოქალაქე მ.ც.-ის 2019 წლის 12 აგვისტოს №112827 განცხადება, რომელიც შეეხება დევნილის სტატუსის მოხსნის მიზეზებსა და დაკავებული საცხოვრებელი ფართის დაკანონების საკითხებს.
· გარდა აღნიშნულისა, ინსპექტირების სამმართველოს მიერ ხორციელდება სამინისტროს ადმინისტრაციულ შენობაში განლაგებული ცენტრალური აპარატისა და საჯარო სამართლის იურიდიულ პირების საშტატო შემადგენლობის წარმომადგენელთა და შტატგარეშე თანამშრომელთა დასწრების კონტროლი. მონაცემები კი ყოველკვირეულად ეგზავნება შესაბამისი დეპარტამენტებისა და საჯარო სამართლის იურიდიულ პირების ხელმძღვანელებს.      
საქართველოს ოკუპირებული ტერიტორიებიდან დევნილთა საკითხებთან დაკავშირებით სამმართველოს მიერ განხორციელდა შემდეგი აქტივობები:
· დევნილებთან შეხვედრები - ყოველდღიურ რეჟიმში ხდებოდა დევნილებთან  შეხვედრები;
· სამუშაო მივლინებები -  სამმართველოს თანამშრომლები იმყოფებოდნენ სამუშაო მივლინებებში დევნილებთან შეხვედრისა და მონიტორინგის მიზნით, სამეგრელოსა და აჭარის რეგიონებში. მივლინებები ძირითადად ეხებოდა დევნილთა გრძელვადიანი განსახლების საკითხებს.

· გამოიკვეთა ,,ცხელი ხაზის“ მუშაობაში გარკვეული ხარვეზები, რაც შესაძლოა ხელს უშლიდეს  მოქალაქესთან კომუნიკაციის წარმოებას სისწრაფისა და უწყვეტობის პრინციპების დაცვით, ასევე, ზარის მოლოდინის მაღალი ხანგრძლოვობა;     
· გამოვლინდა სამინისტროს სისტემისთვის დამახასიათებელი ისეთი სუსტი მხარეები, როგორიცაა კონტროლის მექანიზმების მნიშვნელობის არასათანადო აღქმა და სამინისტროს სისტემის დაწესებულებებს შორის არასაკმარისი კომუნიკაცია;
· არ არსებობდა მტკიცებულებებით გამყარებული საფუძვლები მ.ც.-სთვის დევნილის სტატუსის ჩამორთმევის თაობაზე;
· დისციპლინური წარმოებით დადგინდა, რომ თანამშრომელთა მხრიდან ადგილი აქვს რიგ შემთხვევაში სამსახურებრივ მოვალეობათა გაუფრთხილებლობით შეუსრულებლობას, რიგ შემთხვევებში კი ეთიკის ნორმების, ქცევის ზოგადი წესების უგულებელყოფა ან დარღვევას, რომელიც მიმართულია მოხელისა და საჯარო დაწესებულების დისკრედიტაციისაკენ, მიუხედავად იმისა, სამსახურშია იგი ჩადენილი თუ სამსახურის გარეთ.
[bookmark: _Toc510193994][bookmark: _Toc5801633][bookmark: _Toc22202355][bookmark: _GoBack]4.3. ინსპექტირების შედეგად გაცემული მნიშვნელოვანი რეკომენდაციები
1.   სსიპ-სოციალური მომსახურების სააგენტომ მოქალაქის მოთხოვნის შესაბამისად, მისთვის, როგორც ადმინიტრაციული ორგანოსთვის კანონმდებლობით განსაზღვრული კომპეტენციიდან გამომდინარე, უზრუნველყოს სარეიტინგო ქულის გამოთვლის მართლზომიერების შემოწმება სადავო პრიოდების გათვალიწინებით და ნათლად  და გასაგებად მიაწოდოს მოქალაქეს ინფორმაცია სარეიტინგო ქულის ცვლილების მიზეზებზე;
2. იმის გათვალიწინებით, რომ ო.ბ.-ის ოჯახზე სოციალურ-ეკონომიკური მდგომარეობის შეფასების შეწყვეტის შესახებ ოქმი შევსებულია ხარვეზებით, სსიპ-სოციალური მომსახურების სააგენტომ იმსჯელოს ოქმის კანონიერებაზე და, ასევე, ოქმში დაფიქსირებულ ოჯახის ხელახალი რეგისტრაციის ერთწლიან შეზღუდვაზე; ასევე, იმსჯელოს შიდა ქართლის სოციალური მომსახურების სამხარეო ცენტრის თანამშრომლების პასუხისმგებლობის ზომის განსაზღვრაზე;
3. სსიპ-სოციალური მომსახურების სააგენტომ შესაბამის მარეგულირებელ აქტებში შეიტანოს მკვეთრი და ნათლად გასაგები ცვლილებები კომუნალური ხარჯებისთვის გამოყოფილი ნებისმიერი ტიპის სუბსიდიის ოჯახის დეკლარაციის შემოსავლების ნაწილში ასახვასთან დაკავშირებით და უზრუნველყოს აღნიშნული ინფორმაციის დროულად მიწოდება სააგენტოს შესაბამისი ერთეულებისთვის;
4. ინფორმაციული ტექნოლოგიებისა და მასმედიასთან და საზოგადოებასთან ურთიერთობის დეპარტამენტის ღონისძიებათა დაგეგმვისა და საზოგადოებასთან ურთიერთობის სამმართველოს მიერ, უნდა გაანალიზდეს ინფორმაცია, ზარებზე მოქალაქეთა რიგში მაქსიმალური მოლოდინის დროის მონაცემები და დაისახოს შესაბამისი ღონისძიებები აღნიშნული პრობლემის დაძლევის მიზნით. სამოქმედო გეგმა აღნიშნულზე წარდგენილ იქნას სამინისტროს ხელმძღვანელობისთვის;
5. მასმედიასთან და საზოგადოებასთან ურთიერთობის დეპარტამენტის ღონისძიებათა დაგეგმვისა და საზოგადოებასთან ურთიერთობის სამმართველოს მიერ უნდა შემუშავდეს მოქალაქეებთან კომუნიკაციის ერთიანი სტანდარტი, სადაც გათვალიწინებული იქნება მათთან ურთიერთობის ყველა შესაძლო ვარიანტი. ვფიქრობთ, აღნიშნული საკმაოდ მნიშვნელოვანია, ვინაიდან, სწორედ სამინისტროს ,,ცხელი ხაზი“ და მოქალაქეთა მისაღები წარმოადგენს მოქალაქისთვის საწყის ეტაპზე სამინისტროს სახეს და შესაბამისად, სწორი კომუნიკაციით მინიმუმადე იქნება დაყვანილი დაწესებულების რეპუტაციული რისკები.
6. სსიპ-ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა:
           -    გააანალიზოს წარმოდგენილი ინფორმაცია და მარეგულირებელი აქტებით დადგენილი მოთხოვნების დარღვევების თავიდან აცილების მიზნით, გააუმჯობესოს კომუნიკაცია სამინისტროსთან;
             - მოხსენებითი ბარათში მოყვანილი გარემოებების გათვალისწინებით, იმსჯელოს კონკრეტული პირების პასუხისმგებლობის ზომის განსაზღვრაზე და მიღებული გადაწყვეტილებების თაობაზე აცნობოს სამინისტროს;
7. დისციპლინური წარმოებ(ებ)ით გამოკვეთილ პირთა მიმართ გატარდეს დასკვნებში ასახული რეკომენდაციების გათვალისწინებით, შესაბამისი დისციპლინური ზომები.

